
Dikjarazzjoni bil-miktub dwar   il-faqar fost it-tfal 

Il-Parlament Ewropew,

- wara li kkunsidra r-Regola 116 tar-Regoli tiegħu tal-Proċedura,

A. Billi tifel/tifla wieħed/waħda minn ħamsa j/tinsab f’riskju ta’ faqar fl-Unjoni Ewropea,

B. Billi l-faqar jolqot bosta aspetti tal-benesseri tat-tfal bħas-saħħa tat-tfal, l-iżvilupp 
konoxxittiv, il-ksib ta’ suċċess fil-qasam ta’ l-edukazzjoni, l-aspirazzjonijiet, u l-prospetti 
ta' l-impjieg;

C. Billi t-tfal li jgħixu f’faqar mifrux fuq żmien twil x’aktarx ma jkollhomx aspettattivi ndaqs 
fil-ħajja;

1. Jilqa' b’sodisfazzjon l-inizjattivi fuq livell Ewropew sabiex jingħeleb il-faqar fost it-tfal 
bħall-Komunikat mill-Kummissjoni lejn Strateġija ta’ l-UE dwar id-Drittijiet tat-Tfal;

2. Jaqbel li t-trattament tal-faqar fost it-tfal jeħtieġ metodu multi-dimensjonali; inkluż aċċess 
għal edukazzjoni kwalitattiva għat-tfal u l-ħarsien tad-drittijiet tat-tfal;

3. Iħeġġeġ lill-Kummissjoni sabiex tiġbor l-aqwa prattiki dwar il-qasam ta’ metodi għall-kura 
tat-tfal mill-Istati Membri u tkompli tagħmel użu mill-metodu miftuħ ta’ koordinazzjoni 
f’dan il-qasam;

4. Jagħti istruzzjonijiet lill-President tiegħu sabiex iressaq din id-dikjarazzjoni, flimkien ma’ 
l-ismijiet tal-firmatarji, lill-Kummissjoni u lill-Istati Membri. 


